ԱՄՓՈՓԱԹԵՐԹ

«ԼԱԲՈՐԱՏՈՐ ՀԱՄԱԿԱՐԳԻ 2017-2019  ԹՎԱԿԱՆՆԵՐԻ ԶԱՐԳԱՑՄԱՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՀՀ ՆԱԽԱՐԱՐՈՒԹՅՈՒՆՆԵՐԻ ԵՎ ԳԵՐԱՏԵՍՉՈՒԹՅՈՒՆՆԵՐԻ ԿՈՂՄԻՑ ԿԱՏԱՐՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը (գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ բնապահպանության նախարար (15.11.2016թ. թիվ 1/04.3/12359-16)
	Նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն
	

	ՀՀ ԳՆ սննդամթերքի անվտանգության պետական ծառայության պետ(16.11.2016թ. թիվ 01/15.1/2989-16)
	Հայաստանի Հանրապետության կառավարության արձանագրային որոշման նախագծի N2 հավելվածի 7-րդ կետի 1-ին ենթակետի 4-րդ սյունակն առաջարկում ենք լրացնել Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայություն բառերով:
	Դիտողությունն ընդունվել է
	Կատարվել է համապատասխան լրացում

	ՀՀ ոստիկանության պետ(16.11.2016թ.
թիվ 24/2952)
	Նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն
	

	ՀՀ գյուղատնտեսության նախարար (18.11.2016թ. թիվ ԻԱ/ԱՇ/8924-16)
	Նախագծի N 2 հավելվածի 7-րդ կետի 1-ին ենթակետի 4-րդ սյունակը լրացնել Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայություն բառերով
	Դիտողությունն ընդունվել է
	Կատարվել է համապատասխան լրացում

	
	Նախագծի N 2 հավելվածի 2-րդ կետի 1-ին ենթակետի 4-րդ սյունակից հանել Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայություն բառերը
	Դիտողությունն ընդունվել է
	Կատարվել է համապատասխան փոփոխություն

	ՀՀ տնտեսական զարգացման և ներդրումների նախարարի տեղակալ (18.11.2016թ.
թիվ 04/17.2.1/9637-16)
	1. «Լաբորատոր համակարգի զարգացման ծրագրի 2016-2020 թվականների միջոցառումների» ցանկի (այսուհետ` Ցանկ) 2-րդ կետի 1-ին ենթակետի, 3-րդ կետի 1-ին ենթակետի և 5-րդ կետի 1-ին ենթակետի «Համակատարող» աղյուսակից անհրաժեշտ է հանել «ՀՀ տնտեսական զարգացման և ներդրումների նախարարություն» բառերը, քանի որ վերոգրյալ կետերով սահմանվող գործընթացները ՀՀ տնտեսական զարգացման և ներդրումների նախարության իրավասությունների շրջանակներից դուրս են:
	Դիտողությունն ընդունվել է
	Կատարվել է համապատասխան փոփոխություն

	
	Ցանկի 5-րդ կետի անվանումից անհրաժեշտ է հանել «հավաստագրում» բառը, քանի որ ցանկում ներառված չէ հավաստագրման գործընթաց
	Դիտողությունն ընդունվել է
	Կատարվել է համապատասխան փոփոխություն

	
	Ցանկի 6-րդ կետի 1-ին ենթակետի «Համակատարող» աղյուսակից անհրաժեշտ է հանել «ՀՀ տնտեսական զարգացման և ներդրումների նախարություն» բառերը, քանի որ լաբորատորիաներում որակի կառավարման համակարգերի ներդրումն իրականացվում է լաբորատորիաների կողմից
	Դիտողությունն ընդունվել է
	Կատարվել է համապատասխան փոփոխություն

	ՀՀ արտակարգ իրավիճակների նախարար (17.11.2016թ.
թիվ 1/06.1/13248-16)
	Նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն
	

	ՀՀ տարածքային կառավարման և զարգացման նախարար (21.11.2016թ.

 թիվ 01/17.1/5056-16)
	Առաջարկում ենք «Լաբորատոր համակարգի 2016-2020 թվականների զարգացման ծրագրին հավանություն տալու մասին» ՀՀ կառավարության արձանագրային որոշման նախագծի 1-ին կետի 2-րդ ենթակետով հաստատված հավելված 2-ի «Համակատարող» սյունակի «ՀՀ տարածքային կառավարման և զարգացման նախարարություն» բառերը հանել, քանի որ նախարարությունը տվյալ մասնագիտական բնագավառում անմիջականորեն շահագրգիռ կողմ չի հանդիսանում, մասնավորապես, նախարարությունը՝ հավելված 2-ի «Լաբորատոր ծառայության կառուցվածքի և կազմակերպման բարելավում» բաժնի 1-ին և 2-րդ կետերում նշված համատեղ հրամանների կողմ չի հանդիսանում և որպես համակատարող չի կարող մասնակցել այդ հրամանների վերանայման և լրամշակման աշխատանքներին:
	Դիտողությունն ընդունվել է
	Կատարվել է համապատասխան փոփոխություն

	ՀՀ կառավարությանն առընթեր միջուկային անվտանգության կարգավորման պետական կոմիտեի նախագահ (16.11.2016թ. թիվ 08-Մ-24)
	Նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն
	

	ՀՀ գիտությունների ազգային ակադեմիայի նախագահ (24.11.2016թ. թիվ 24-02/525)
	«Լաբորատոր համակարգ» արտահայտությունը փոխարինել «Առողջապահության ոլորտում գործող լաբորատոր համակարգ» արտահայտությամբ:
	 Դիտողությունը չի ընդունվել
	Հարցը միայն առողջապահական լաբորատորիաներին չի վերաբերում, այլ բոլոր այն լաբորատորիաներին, որոնք աշխատում են կենսաբանական, քիմիական և ճառագայթային գործոնների հետ: 

	ՀՀ կրթության և գիտության նախարար (28.11.2016թ. թիվ 01/06.1/14986-16)
	Առաջարկում եմ հավելված 2-ով հաստատված ցանկի 5-րդ մասի 8-րդ կետի 1-ին ենթակետում՝ «Համակատարող» բաժնում ավելացնել «ՀՀ Արտակարգ իրավիճակների նախարարություն» բառերը:
	Դիտողությունն ընդունվել է
	Առաջարկությունը համաձայնեցվել է ՀՀ Արտակարգ իրավիճակների նախարարության հետ և  կատարվել է համապատասխան փոփոխություն

	
	հավելված 2-ով հաստատված ցանկի 5-րդ մասի 8-րդ կետի 1-ին ենթակետում՝ «Կատարման ժամկետը» բաժնում «2016-2020 թվականներ» բառերը փոխարինել «2017-2020 թվականներ» բառերով:
	Դիտողությունն ընդունվել է
	Կատարվել է համապատասխան փոփոխություն

	ՀՀ կառավարությանն առընթեր քաղաքացիական ավիացիայի գլխավոր վարչության պետ (28.11.2016թ. թիվ 1.1/5.1/2133-16)
	Նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն
	

	ՀՀ պաշտպանության նախարար (28.11.2016թ. թիվ ՊՆ/510-2164)
	Նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն
	

	ՀՀ ֆինանսների նախարար ( 30-11-2016թ. թիվ  01/83-1/26553-16) 
	Նախագծի 1-ին կետի 2-րդ ենթակետով հաստատվող «Լաբորատոր համակարգի 2016-2020 թվականների զարգացման ծրագրի միջոցառումների» ցանկի 3.1, 6.1 և 8.1 միջոցառումների «Ակնկալվող ֆինանսական միջոցները» սյունակում «ՀՀ օրենքով չարգելված» բառերից հետո առաջարկում ենք ավելացնել «այլ» բառը:
	Դիտողությունն ընդունվել է
	Կատարվել են համապատասխան փոփոխություններ

	ՀՀ կառավարությանն առընթեր ազգային անվտանգության ծառայության տնօրեն (28.11.2016թ թիվ 2/3/1-1230)
	Նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն
	

	ՀՀ արդարադատության նախարար (29.11.2016թ.թիվ  01/14/15645-16)
	Որոշման նախագիծը համապատասխանում է ՀՀ օրենսդրությանը
	Ընդունվել է ի գիտություն
	

	ՀՀ արտակարգ իրավիճակների նախարար

(16.06.2017թ.թիվ  01/06.2/6200-17)
	Որոշման նախագծի վերաբերյալ առաջարկություններ և դիտողություններ չունեն
	Ընդունվել է ի գիտություն
	

	ՀՀ տնտեսական զարգացման և ներդրումների նախարարություն
13.06.2017թ.թիվ  03/12.1.2/5766-17)/(16.06.2017թ.թիվ  03/12.1.2/5956-17)
	1. Ս.թ. հունիսի 6-ին ՀՀ կառավարությունում կայացած «Լաբորատոր համակարգի 2017-2019 թվականների զարգացման ծրագրին հավանություն տալու մասին» ՀՀ կառավարության արձանագրային որոշման լրամշակված նախագծի քննարկման արդյունքում առաջարկվել է պետական կառավարման շահագրգիռ մարմիններին` լրացուցիչ տեղեկատվություն ներկայացնել ոլորտային լաբորատորիաների վերաբերյալ, ինչից հետո նախագիծը ևս մեկ անգամ կլրամշակվի և կներկայացվի կարծիքի, hաշվի առնելով վերոգրյալը` տեղեկացնում ենք Ձեզ, որ ՀՀ տնտեսական զարգացման և  ներդրումների նախարարության դիրքորոշումը կներկայացվի լրամշակված նախագիծը ստանալուց հետո: 
2. ՀՀ-ում հավատարմագրման գործընթացն իրականացվում է «Հավատարմագրման մասին» ՀՀ օրենքով և ՀՀ կառավարության 2012 թվականի սեպտեմբերի 6-ի «Համապատասխանության գնահատման մարմինների հավատարմագրման կարգը հաստատելու և Հայաստանի Հանրապետության կառավարության 2006 թվականի փետրվարի 16-ի N 302-Ն որոշումն ուժը կորցրած ճանաչելու մասին» N 1201-Ն որոշմամբ (այսուհետ` Որոշում) սահմանված կարգով:
«Հավատարմագրման մասին» ՀՀ օրենքը կարգավորում է փորձարկում, տրամաչափարկում, տեխնիկական հսկողություն, սերտիֆիկացում և համապատասխանության գնահատման գործունեություն իրականացնող համապատասխանության գնահատման այլ մարմինների հավատարմագրման գործընթացը` անկախ հավատարմագրման և համապատասխանության գնահատման պարտադիր կամ կամավոր հիմքերից:

Որոշման 6-րդ կետով  սահմանվում է, որ  հավատարմագրման կարող են դիմել փորձարկման, տրամաչափարկման (կալիբրավորման) լաբորատորիաները, արտադրանքի սերտիֆիկացման մարմինները, կառավարման համակարգերի սերտիֆիկացման մարմինները, ֆիզիկական անձանց սերտիֆիկացման մարմինները, տեխնիկական հսկողություն իրականացնող մարմինները, ինչպես նաև համապատասխանության գնահատման գործունեություն իրականացնող համապատասխանության գնահատման այլ մարմիններ: 

Հաշվի առնելով այն փաստը, որ նոր ստեղծվող համընդհանուր լաբորատոր ցանցում (համակարգում) ընդգրկման ենթակա փորձարկման լաբորատորիաները ևս կարող են դիմել հավատարմագրման, ուստի նշված իրավական ակտերում փոփոխություններ կատարելու և լրացուցիչ պահանջներ սահմանելու անհրաժեշտություն չկա: 

Ելնելով վերոգրյալից`  ՀՀ տնտեսական զարգացման և ներդրումների նախարարությունը նպատակահարմար է գտնում համապատասխան իրավական դաշտում կատարել փոփոխություններ (անհրաժեշտության դեպքում մշակել նոր իրավական ակտեր)` սահմանելով հավատարմագրման պարտադիր պահանջ: 

	1. Դիտողությունն  ընդունվել է
2. Դիտողությունը չի ընդունվել, քանի որ  ՀՀ տնտեսական զարգացման և ներդրումների նախարարության կողմից
առաջարկվող իրավական ակտի մշակումը պետք է բխի օրենքից, որի համար էլ մեր կողմից նախատեսվում է կատարել օրենքի փոփոխություն:
	1. Լրամշակված նախագիծը, ՀՀ վարչապետի հանձնարարականով, շահագրգիռ նախարարությունների և գերատեսչությունների կարծիքին է ներկայացվել ՀՀ առողջապահության նախարարության կողմից՝ 06.06. 2017թ. ԼԱ/7165-17 գրությամբ
2. Նախագծում  համապատասխան փոփոխություն չի կատարվել

	ՀՀ կառավարությանն առընթեր միջուկային անվտանգության կարգավորման պետական կոմիտեի նախագահ (10.06.2017թ. թիվ 08-Մ-18)/(15.06.2017թ. թիվ 08-Մ-19)
	Համընդհանուր լաբորատոր ցանցի համակարգման և կառավարման մեխանիզմների զարգացում» բաժնի «1.Ապահովել համակարգման մեխանիզմների զարգացումը» ենթաբաժնի 2) կետի 4-րդ սյունակում ավելացնել «ՀՀ կառավարությանն առընթեր միջուկային անվտանգության կարգավորման պետական կոմիտե» բառերը․
	Դիտողությունն ընդունվել է
	Կատարվել են համապատասխան փոփոխություններ

	
	Լաբորատոր ծառայության կառուցվածքի և կազմակերպման բարելավում» բաժնի «2.Միջազգային համագործակցության զարգացում» ենթաբաժնի 1) կետում «Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտե» բառերից հետո ավելացնել.
1. Արդեն իրականացվող՝
1) մասնակցություն ճառագայթային չափումների միջազգային ցանցին․
2) մասնակցություն ԱԷՄԳ-ի միջուկային միջադեպերի միջազգային սանդղակի (INES) համակարգին.

3) մասնակցություն ԱԷՄԳ-ի միջուկային և ճառագայթային միջադեպերի մասին տեղեկատվության փոխանակման միջազգային համակարգի (USIE) աշխատանքին.

4) մասնակցություն ճառագայթային մոնիթորիգի տեղեկատվական միջազգային համակարգի (IRMIS) աշխատանքներին: 

2․Նախատեսվող՝ 

1) ճառագայթային չափումների ռեֆերենսային  լաբորատորիայի ստեղծում և շահագործում (2019թ. 4-րդ եռամսյակ).
2) միջուկային և ճառագայթային միջադեպերի դեպքում որոշումների ընդունման Եվրոպական RODOS համակարգի տեղադրում և շահագործում (2019թ. 4-րդ եռամսյակ)» բառերը։


	Դիտողությունն ընդունվել է
	Կատարվել են համապատասխան փոփոխություններ

	ՀՀ գյուղատնտեսության նախարար (14.06.2017թ. թիվ  ԻԱ/ԱՇ/5211-17)/(16.06.2017 թիվ  ԻԱ/ԱՇ/5372-17)


	Նախագծի հավելվածի 3-րդ և 4-րդ սյունակներից հանել «ՀՀ ԳՆ սննդամթերքի անվտանգության պետական ծառայություն բառերը»


	Դիտողությունն ընդունվել է
	Կատարվել են համապատասխան փոփոխություններ

	
	Նախագծի հավելվածի 3-րդ բաժնի 2-րդ կետի 4-րդ սյունակում ավելացնել «ՀՀ գյուղատնտեսության նախարարություն բառերը»

	Դիտողությունը ընդունվել է
	Նախագծի հավելվածի 3-րդ բաժնի 3-րդ կետի, 2-րդ ենթակետի, 4-րդ սյունակում կատարվել են համապատասխան փոփոխություններ  

	
	Նախագծի հավելվածի 2-րդ բաժնի 1-ին կետով սահմանված միջոցառման անվանումը հստակեցնել

	Դիտողությունը չի ընդունվել, քանի որ միջոցառման անվանումը համաձայնեցված է  ՀՀ կառավարությունում քննարկումների արդյունքում՝ ՀՀ գյուղատնտեսության նախարարության ներկայացուցչի մասնակցությամբ
	Չեն կատարվել համապատասխան փոփոխություններ

	
	Նախագծի հավելվածի 2-րդ սյունակից հանել գերատեսչությունների անվանումները
	Դիտողությունը չի ընդունվել, քանի որ գերատեսչությունների անվանումները ներառվել են ՀՀ կառավարությունում քննարկումների հանձնարարականի համաձայն 
	Չեն կատարվել համապատասխան փոփոխություններ

	
	ՀՀ ԳՆ սննդամթերքի անվտանգության պետական ծառայության Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ-ը համագործակցում է ստորև ներկայացվող միջազգային կառույցների հետ`

1.  ֆիզիկատեխնիկական դաշնային մարմին (PTB),

2. գերմանական միջազգային համագործակցության կազմակերպություն (GIZ),

3. ՄԱԿ-ի պարենի և գյուղատնտեսության կազմակերպություն (FAO),

4.ԱՄՆ պաշտպանության դեպարտամենտի սպառնալիքների նվազեցման գործակալություն (DTRA),

5. <<Ագրոբիզնեսի և գյուղի զարգացման կենտրոն>> հիմնադրամ (CARD),

6. Դաշտային համաճարակաբանության և լաբորատոր ուսուցման ծրագիր (FELTP):

Միաժամանակ տեղեկացնում եմ, որ լաբորատորիաների հավատարմագրման ընթացքում իրավակիրառական պրակտիկայում առկա խնդիրների լուծման վերաբերյալ առաջարկություններ չկան:

	Առաջարկությունն ընդունվել է մասամբ
	ԱՄՆ պաշտպանության դեպարտամենտի սպառնալիքների նվազեցման գործակալություն (DTRA) և Դաշտային համաճարակաբանության և լաբորատոր ուսուցման ծրագրի (FELTP) շրջանակներում համագործակցությունը չի առնչվում ցանցերին, կենսանվտանգության միավորումներին և միջազգային լաբորատորիաներին և գիտական կենտրոններին։ 

1,2,3 և 5-րդ կետերով ներկայացված  առաջարկություններն ընդունվել են, կատարվել են համապատասխան փոփոխություններ

	ՀՀ գյուղատնտեսության

նախարարության 

սննդամթերքի անվտանգության 

պետական ծառայության պետ 2017-06-15 թիվ 01/15.1/2641-17
	 Լաբորատոր ծառայությունների զարգացման նպատակով միջազգային համագործակցությանն ուղղված միջոցառումների և լաբորատորիաների հավատարմագրման ընթացքում իրավակիրառական պրակտիկայում առկա խնդիրների լուծման վերաբերյալ առաջարկություններ չկան:

	Ընդունվել է ի գիտություն
	

	ՀՀ բնապահպանության նախարար(14.06.2017թ թիվ  1/04.3/11358-17)/(16.06.2017թ թիվ  1/23.7/11396-17)

	Նախագծի հավելվածի II-րդ` Լաբորատոր ծառայության կառուցվածքի եվ կազմակերպման բարելավում» բաժնի «Միջազգային համագործակցության զարգացում»  կետի 1-ին ենթակետը «Հայաստանի Հանրապետության բնապահպանության նախարարություն» բառերից հետո լրացնել հետևյալ բառերով`
1)   արդեն իրականացվող՝ Եվրոպայում մեծ հեռավորությունների վրա անդրսահմանային աղտոտիչների տարածման դիտարկումների և գնահատման ծրագիր (EMEP),
2)նախատեսվող՝ Մթնոլորտի համաշխարհային դիտարկում (GAW),Առողջապահական համաշխարհային կազմակերպություն (WHO) 
	Առաջարկությունն ընդունվել է
	Կատարվել են համապատասխան փոփոխություններ

	ՀՀ արդարադատության նախարար (21․06․2017թ․ թիվ 01/14/10633-17)
	«Լաբորատոր համակարգի 2017-2019 թվականների զարգացման ծրագրին հավանություն տալու մասին» Հայաստանի Հանրապետության կառավարության արձանագրային որոշման լրամշակված նախագիծը համապատասխանում է Հայաստանի Հանրապետության օրենսդրության պահանջներին։
	Ընդունվել է ի գիտություն
	

	ՀՀ ֆինանսների նախարար (28․06․2017թ․ թիվ 01/9-1/11618-17) 
	Նախագծով հավանությանն արժանացած ծրագրի միջոցառումների վերաբերյալ առաջարկություններ չունեն` պայմանով, որ Նախագծի ընդունումը ծրագրի իրականացման ժամանակահատվածում չի առաջացնի ՀՀ պետական բյուջեից լրացուցիչ հատկացումների անհրաժեշտություն։
	Ընդունվել է ի գիտություն
	

	ՀՀ կառավարությանն առընթեր միջուկային անվտանգության կարգավորման պետական կոմիտեի նախագահ

N02-մ-77, 2017-07-12
	 Դիտողություններ և առաջարկություններ չկան
	
	

	ՀՀ ֆինանսների նախարարություն

01/9-1/12643-17,  2017-07-11
	Նախագծով հավանությանն արժանացող ծրագրի միջոցառումների վերաբերյալ առաջարկություններ չկան` պայմանով, որ Նախագծի ընդունումը ծրագրի իրականացման ժամանակահատվածում չի առաջացնի ՀՀ պետական բյուջեից լրացուցիչ հատկացումների անհրաժեշտություն:
	
	

	ՀՀ ԳՆ սննդամթերքի անվտանգության պետական ծառայություն

01/15.1/3168-17, 2017-07-12


	Նախագծի հավելվածի 3-րդ և 4.2-րդ կետերի Համակատարող սյունակը լրացնել Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայություն բառերով.

2. նախագծի հավելվածի համարակալումը համապատասխանեցնել Իրավական ակտերի մասին ՀՀ օրենքի 41-րդ հոդվածի 4-րդ մասի պահանջներին:
	Ընդունվել է
	Կատարվել են համապատասխան փոփոխություններ

	ՀՀ գյուղատնտեսության նախարարություն
ԻԱ/ԱՇ/6268-17, 2017-07-12
	Առարկություններ և առաջարկություններ չկան

	
	

	ՀՀ բնապահպանության նախարարություն
1/04.3/11626-17, 2017-07-12
	Առարկություններ և առաջարկություններ չկան
	
	

	ՀՀ Տնտեսական զարգացման եւ ներդրումների նախարարություն

01/12.1.2/6995-17,2017-07-13
	Առարկություններ և առաջարկություններ չունի
	
	

	ՀՀ առողջապահության նախարարություն

ԼԱ/8850-17, 2017-07-12
	Առաջարկում եմ նախագծի հավելվածի 2-րդ բաժնի՝ «Հայաստանի Հանրապետությունում  լաբորատոր ծառայության կարողությունների զարգացում միջազգային լաբորատոր ցանցերին անդամակցելու միջոցով», կետ 4․4-ի՝ «Միջազգային հետևյալ կազմակերպությունների լաբորատոր բաժանմունքների (առկա ցանցերի) հետ համագործակցություն», 2-րդ ենթակետի 3-րդ սյունակից հանել «ՀՀ առողջապահության նախարարություն»-ը, քանի որ վերջինս Ագրոբիզնեսի և գյուղի զարգացման կենտրոն հիմնադրամի հետ, լաբորատոր մասով, չի համագործակցում։
	Ընդունվել է
	Կատարվել են համապատասխան փոփոխություններ


